COMHAIRLE CONTAE CHIARRAÍ

POLASAÍ UM EASTÁIT TITHÍOCHTA A THÓGÁIL AR LÁIMH

1. RÉAMHRÁ

Rianaíonn an cháipéis seo Polasaí Chomhairle Contae Chiarraí i leith eastáit tithíochta a thógáil ar láimh, idir eastáit tógtha ag Forbróirí Príobháideacha agus eastáit de chuid an Údaráis Áitiúil é féin. 

Is Feidhm Faoi Dhiscréid ag Baill Thofa an Údaráis í aon bhóthar a thógaint ar láimh ag Údarás Áitiúil. Tá an bunús reachtaíochta do nósanna imeachta timpeall ar an tógáil ar láimh seo leagtha síos san Acht um Bóithre, 1993, Alt 11, agus an Acht Pleanála agus Forbartha, 2000, Alt 180. Cuireann an Acht um Bóithre in iúl gur féidir leis an Údarás Áitiúil ordú a eisiúint i dtaobh bóthair a bhfuil ceart slí poiblí ann, go bhfuil an bóthar sin ina bhóthar poiblí feasta. Maíonn an tAcht, leis, go mbeidh aon bhóthar tógtha nó soláthraithe ar chuma eile ag an Údarás um Bóithre ina bhóthar poiblí, mura ndeirtear a mhalairt, gan ghá ordú a bheith déanta ina leith.   

Tá an cháipéis seo faoi réir Chiorclán PD1/08 eisithe ag an Roinn Chomhshaoil, Oidhreachta agus Rialtais Áitiúil i Mí Feabhra 2008, a leagann dualgas ar gach Údarás Áitiúil forbairt agus uasdátú a dhéanamh ar a bPolasaí um Bóithre a Thógáil ar Láimh faoi dheireadh Mheithimh 2008.

Cuireann an tAcht Pleanála in iúl, sa chás go mbíonn tógáil dhá, nó níos mó, thigh i gceist mar chuid d'fhorbairt, agus go mbíonn gach oibriúchán suímh bainteach le bonneagar, srl. curtha i gcrích chun sástachta an Údaráis Phleanála, go ndéanfaidh an tÚdarás, má iarrtar é, (a) ag an duine i bhfeighil na forbartha, nó (b) ag tromlach na dtoghthóirí cáilithe atá ina n-úinéirí nó cónaitheoirí na dtithe, na nósanna imeachta faoi Alt 11 den Acht um Bóithre, 1993, a chur i bhfeidhm a luaithe agus is féidir.

2. ÁISEANNA LE BHEITH TÓGTHA AR LÁIMH

Is é polasaí Chomhairle Contae Chiarraí forbairtí príobháideacha tithíochta cónaithe a thógáil ar láimh sa chás is go mbíonn coinníollacha áirithe comhlíonta. Anuas air sin, tá sé mar pholasaí ag an gComhairle, ag teacht le hAlt 5 den Chiorclán PD1/08, gan forbairtí tithe saoire ná forbairtí tithíochta cónaithe a ligetear amach ar bhonn gearrthéarmach amháin, forbairtí tithíochta cónaithe faoi chuing geataí, forbairtí déanta suas de struchtúir ilaonaid (m.sh. meascán d'árasáin aon-leibhéil agus dhá-leibhéil) de níos mó ná ceithre aonad cónaithe, ná aon mheascán de na gnéithe thuasluaite sin, toisc go mbíonn siad seo faoi riar comhlachtaí bainistíochta. 

I gcás gach forbairt tithíochta príobháidí, glactar leis na gnéithe seo a leanas d'fhorbairt mar ghnéithe a d'fhéadfadh an Chomhairle iad a thógaint ar láimh, faoi réir na coinníollacha agus riachtanas thíos: 

o Ionaid chóireála fuíolluisce agus na criosanna maolánacha bainteach leo.

o Soilsiú Poiblí 

o Bóithre agus cosáin 

o Príomhphíobáin uisce

o Séaraigh Uisce Dhromchla

o Séaraigh Bhréana

o Spásanna Oscailte

o Limistéir pháirceála neamhdháilithe faoin aer 

o Seirbhísí dóiteáin, le hiodraint dóiteáin san áireamh

o Ionaid Spraoi, sa chás is go mbíonn siad seo riachtanach de réir chéad pleanála mar áiseanna d'úsáid an phobail

o Ionaid chóireála uisce inólta agus aon zón cosanta bainteach leo.

Tógfaidh an tÚdarás Áitiúil na gnéithe seo d'aon eastát a tógadh ar láimh isteach mar chuid dá ghnáthchlár cothabhála bliantúil, agus tabharfaidh sé faoi aon deisiú/uasghrádú de réir mar is gá agus na hacmhainní atá ar fáil. Ní bheidh an tÚdarás Áitiúil (ná an forbróir a luaithe is a bheidh an eastát tógtha ar láimh) freagrach as féar a ghearradh ná cothabháil ar chiumhais féir, áfach.

Ba cheart d'fhorbróirí a thabhairt faoi deara go bhfanfaidh freagracht as na gnéithe thuasluaithe d'aon fhorbairt leis an bhforbróir go dtí pé uair a ghlacann Comhairle Contae Chiarraí iad faoina cúram siúd.

Is féidir go nglacfar le céimeanna aonair d'fhorbairt ar láimh, más oiriúnach, agus pléifear seo ag an gCéim Phleanála.

Beidh ar forbróirí banna (innéacsnasctha) a lóisteáil, ag teacht leis an bhfoirm leagtha síós faoin gcead pleanála agus de ghnáth beidh an tréimhse ama go mbeidh an banna á choimeád ionann agus an tréimhse a mbaineann leis an cead pleanála, móide seacht mbliana. 

3. COINNÍOLLACHA BAINTEACH LE hEASTÁIT REATHA A THÓGÁIL AR LÁIMH

a) Is féidir leis an bhforbróir nó tromlach de na toghthóirí cáílithe atá ina n-úinéirí iarratas a chur isteach go dtógfar an fhorbairt ar láimh trí fhoirm iarratais a chur isteach ag Roinn Pleanála Chomhairle Contae Chiarraí. Tá cóip de seo ceangailte in Aguisín A den cháipéis seo, nó is féidir í a íoslódáil ó shuíomh gréasáin na Comhairle. Ní mór don bhfoirm iarratais a bheith deimhnithe ag duine le cáilíochtaí cuí a bhfuil árachas gairmiúil slánaíochta acu de suas le €1 milliún ar mhaithe shíniú a leithéid d'fhoirm. Ní mór fianaise den árachas seo a chur ar fáil don gComhairle. Glactar leis go bhfuil gach dá bhfuil san fhoirm iarratais curtha ar fáil d'úsáid Chomhairle Contae Chiarraí amháin. Beidh táille de €500 le díol i dteannta gach foirm iarratais. Díolfar an táille seo thar n-ais sa chás is go mbíonn, ar chéad iniúchadh, gach rud san fhoirm chun sástachta na Comhairle Contae. 
b) Is forbairt cheadaithe an fhorbairt.

c) Ní mór don bhforbairt a bheith tógtha ag teacht leis an gcead pleanála tugtha.

d) Go mbíonn gach síntús agus táille forbartha díolta ina iomlán.

e) Nach scaoiltear le haon bhanna slándála lóisteáilte leis an Údarás Pleanála go dtí go mbeidh gach oibriúchán curtha i gcrích ar bhonn sásúil.

f) Go mbíonn gach táille nasctha díolta ina iomlán.

g) Beidh na bóithre, cosáin, séaraigh, draenacha, agus príomhphíobáin uisce tógtha ag teacht leis na 'Moltaí um Oibriúcháin Forbartha Suímh agus Limistéar Tithíochta' – Roinn Chomhshaoil, Oidhreachta agus Rialtais Áitiúil (1998), ach amháin sa chás is go bhfuil sé riachtanach de bharr na coinníollacha. (Ar fáil ó Oifig Dhíólacháin Foilseachán an Rialtais, Sun Alliance House, Sráíd Molesworth, BÁC 2 – Guthán 01 6613111). Ba cheart don bhforbairt cloí leis an Acht um Míchumais agus an Foilseachán de chuid an Údarás Forbartha Náisiúnta “Building for Everyone 2002”. 

h) Cuirfidh an forbróir fianaise ar fáil don gComhairle go bhfuil gach slí rochtana do sheirbhísí oscailte déanta buan sna cáipéisí áistrithe go ceannaitheoirí tí nó don gComhairle, de réir mar is gá. 
i) Tabharfaidh an forbróir faoi deara go mbeidh íosleithead de 10 méadar riachtanach maidir le haon chead slí do shéaraigh nó príomhphíobáin uisce. Is féidir go n-ísleofaí an leithead seo i gcúinsí áirithe, ach ní mór dul i gcomhairle leis an gComhairle Contae faoi. 

j) Soláthróidh an forbróir trí chóip de léarscáil d'ionad an tsuímh (scála 1:2500 nó 1:1000) agus an suíomh iomlán forbartha marcáilte go soiléir air i ndearg. 

k) Soláthróidh an forbróir trí chóip de léarscáil d'ionad an tsuímh (scála 1:2500 nó 1:1000) agus an cuid den suíomh atá le tógáil ar láimh marcáilte go soiléir air i ndearg. 

l) Soláthróidh an forbróir trí chóip de líníochtaí  'mar a bheidh tógtha' (scála 1:500) den fhorbairt agus cóip leictreonach ar dhlúthdiosca don gComhairle. Mar chuid de na líníochtaí beidh an t-eolas seo a leanas:

o Leagan amach an eastáit gan ach an limistéir le tógáil ar láimh marcáilte i ndearg agus gach cead slí marcáilte i mbuí. 

o Spásanna oscailte daite i nglas ag léiriú sonraí na tsonraíochta. 

o Ionad na dteorainneacha agus na struchtúr laistigh den suíomh. 

o Leagan amach na mbóithre, le gach sonra de thógáil pábháile, leithead bóthair, acomhail, srl. 

o Cosáin ag taispeáint leithead, saghas dromchla, agus doimhneacht an dromchla críochnaithe.

o (Nóta: Ní mór do leithead agus tógáil na gcosán cloí leis an Acht um Míchumais) 

o Soilse poiblí, le hionaid na gcuaillí, saghas agus tomhas na gcolún, saghas na bhfeistithe solais agus leibhéil an soilsithe san áireamh.

o Leagan amach na príomhphíobán uisce, le gach comhla, hiodraint agus buacaire san áireamh, ag teaspáint saghas, rangú agus trastomhas na bpríomhphíobán uisce.

o Leagan amach píobaí uisce dromchla, ag léiriú ionaid na ndúnpholl, bealaí na píoblínte, tomhas agus fána píobaí, leibhéil inbhéarta na bpíobaí, na siltéain bóthair, agus ionad agus achar na bpoll súite. Taispeánfar leibhéil clúdaigh agus inbhéarta gach dúnpholl.

o Leagan amach na séarach, ag taispeáint ionaid na ndúnpholl, bealaí píobaí, tomhas agus fána píobaí, agus leibhéil inbhéarta na bpíobaí. Taispeánfar leibhéil clúdaigh agus inbhéarta gach dúnpholl.

o Sonraí de gach seirbhís faoi thalamh, ag léiriú línte duchtála, an réimse doimhneachta agus cad iad na cineálacha seirbhísí atá á n-úsáid.

o Déanfar gach ceann acu luaite thuas a dheimhniú ag “duine le cáilíocht chuí” go bhfuil clúdach árachais slánaíochta poiblí acu mar atá luaite cheana. 

o Is é atá i gceist le “duine le cáilíocht chuí” ná Innealtóir nó Ailtire le Céim ag Leibhéal 8 agus/nó ballraíocht de Institiúd Innealtóirí na hÉireann nó Institiúd Ríoga Ailtirí na hÉireann.

m) Déanfaidh an tÚdarás Pleanála socrú chun iniúchadh a dhéanamh ar an eastát ar mhaithe é a thógáil ar láimh tar éis d'iarratas foirmeálta a bheith déanta, leis na líníochtaí agus sonraí cuí mar atá rianaithe thuas. Déanfaidh an forbróir iniúchadh seo an eastáit a éascú agus cuirfidh sé ball foirne ar fáil chun barr dúnphoill a bhaint chun iniúchadh ar na séaraigh a éascú. Coimeádann Comhairle Contae Chiarraí an ceart acu féin seiceáil a dhéanamh ar dhoimhneachtaí agus ábhair tógála, agus is féidir go n-iarrfar ar an bhforbróir poill trialacha a ghearradh sa bhóthar nó sa chosán.
n) Áistreoidh an forbróir, ar a chostas féin, úinéireacht na talún iomlán sa chead pleanála bainteach leis an gcáipéis pholasaí seo go Comhairle Contae Chiarraí. 

4. INIÚCHADH LE LINN TÓGÁLA

Déanfaidh baill foirne de chuid an Údaráis Áitiúil iniúchadh rialta de réir mar atá obair thógála ag dul ar aghaidh agus go háirithe nuair a bheidh an tógáil críochnaithe chun a aithint ag céim luath má bhíonn Gníomh Forfheidhmithe ag teastáil. Beidh na nósanna imeachta ginearálta mar seo a leanas:

(i) Nuair a thagann an Fógra Tosnuithe isteach, osclaítear comhad Tógáil ar Láimh do gach forbairt tithíochta; 

(ii) Eisítear admháil ar an bhFógra Tosnuithe agus ar gach iarratas foirmeálta d'iniúchadh agus comhfhreagras eile a eascraíonn as an bpróiseas; 

(iii) Leagtar amach féilire iniúchta, ceangailte suas le críochnú réamh-mheasta na forbartha, ag tógaint pé céimniú is atá leagtha síos sa chead pleanála nó atá aontaithe leis an Údarás Pleanála san áireamh. Bíonn an fhéilire seo leagtha amach sa chomhad Tóáil ar Láimh ó thús an phróisis;

(iv) Coimeádtar taifead ar na cuairteanna iniúchta seo, ná/agus tástáil ar bith sa chomhad Tógáil ar Láimh; 

(v) Má theiptear cloí leis an gclár atá leagtha amach, nó an t-údarás a chur ar an eolas faoi iniúchadh agus tástáil, nó de má bhíonn aon sárú eile, beidh siad seo ina gcúis le Gníomh Forfheidhmithe ag tosnú le heisiúint Fógra Rabhaidh reachtúil, a bheidh cóipeanna de curtha isteach sa chomhad Tógáil ar Láimh; 

(vi) Coimeádfar taifead den Iniúchadh Deiridh agus/nó Tástáil Deiridh sa chomhad agus cuireann an t-údarás an comhad i dtaisce le bheith ina ábhar tagartha acu sa todhchaí. 

5. INIÚCHADH AG CÉIM AN TÓGÁIL AR LÁIMH
Sa chás is go bhfaightear, ar an gcéad iniúchadh, go bhfuil an t-eastát neamh-iomlán nó nach bhfuil sé den chaighdeán riachtanach, beidh táille de €500 ag baint leis an iniúchadh seo agus anuas air sin beidh táille de €200 ag gabháil le gach inúchadh ina dhiaidh sin, amach go dtí an t-iniúchadh deireanach ag a nglactar leis gur féidir ógáil ar Láimh an eastáit a mholadh. Má faightear ag an gcéad inúchadh go bhfuil an t-eastát sásúil ar gach slí a bhaineann leis an gcéim sin, ní bheidh táille le híoc. Ní bhíonn an chéad iniúchadh ach ginearálta agus ní shaorann sé an forbróir ná an t-innealtóir atá ag deimhniú an tsúimh óna ndliteanais. 
Cuirfidh an tÚdarás Pleanála an forbróir ar an eolas faoi aon oibriúcháin neamh-chríochnaithe nó neamhshásúla, agus ní mór don bhforbróir iad seo a réiteach ar a chostas féin. Cuirfidh an forbróir an tÚdarás Pleanála ar an eolas nuair a bheidh na fadhbanna seo réitithe aige. Ar fáil an fhógra seo, déan faidh an tÚdarás  Pleanála an forbairt a iniúchadh in athuair – féach an fráma ama thíos. 

6. RIACHTANAIS BHONNEAGAIR: 

Soilsiú Poiblí

Chun a chinntiú go mbeidh soilsiú poiblí deartha i gceart de réir an tsuímh forbartha agus an ceantar máguaird dó, agus chun Inbhunaitheacht Fuinnimh agus Bainistíocht Cheart ar Acmhainní, comhlíónfar na riachtanais seo a leanas; 

o Beidh dearadh soilsithe do gach scéim ag teacht le  ISO EN 13201 agus BS5489, agus ba cheart go mbeadh sé deartha ag innealtóir soilsithe cáilithe.

o Ní mór d'Aonaid Soilsithe Feisteas Smachtaithe Leictreonach Iomlán a bheith acu. 

o Ní mór do lampaí a bheith den chineál SON (mura mbíonn a mhalairt aontaithe roimh ré le Roinn Soilsithe Phoiblí an Údaráís Áitiúil).

o Gach feisteas a bheith ag teacht le rialacha na hÉireann um Dramhthrealamh Leicteach agus Leictreonach. 

o Rátáil de ar a laghad I.P 66 ag gach feisteas lampa. 
o Colúin Soilsithe a bheith den chruach a thagann leis an gcaighdeán EN 40.

o Go mbeidh méadar i bhfeidhm ar an scéim soilsithe poiblí ar gach forbairt tithíochta / tráchtála agus go mbeidh seo lonnaithe toabh leis an mbóthar (mura mbíonn a mhalairt aontaithe roimh ré le Roinn Soilsithe Phoiblí an Údaráís Áitiúil).

o Mar chuid dena líníochtaí 'Mar a Bheidh Tógtha'  curtha isteach ag an bhforbróir ar chríochnú na hoibre forbartha, taispeánfaidh ag deimhneoidh an forbróir go bhfuil sé ag cloí leis na riachtanais thuas. Cuirfear líníocht eile den Soilsiú Poiblí isteach, a léireoidh go soiléir ionaid na soilse agus a n-ord uimhríochta, sonraíochtaí beachta na lampaí agus na gcolún (vatacht agus airde na gcolún san áireamh), agus ionaid gach mion-chuaille, micrea-chuaille agus méadair. 

o Beidh an forbróir freagrach as gach bille soilsithe a íoc go dtí go mbíonn sé léirithe go bhfuil an soilsiú poiblí ag teacht leis na riachtanais seo thuas, agus ansin tógfaidh an tÚdarás Áitiúil iad seo ar láimh, leis na costais réamh-mheasta a bhaineann leo san áireamh. 
Bóithre agus Cosáin

(i) Tógfar na bóithre agus cosáin ar láimh i dteannta na bpríomhphíobáin uisce, séaraigh agus spásanna oscailte. 

(ii) Tógfar na bóithre agus na cosáin ag teacht le hAlt 2 den gcáipéis 'Moltaí um Oibriúcháin Forbartha suímh do Limistéir Tithíochta', cé is moite de Alt 2.24 (Cóiriú Dromchlaí) mar nach nglacfar le cóiriú dromchla mar bharrshraith ar eastáit tithíochta.  

(iii) Le linn tógála cosán, leagfar gach cloch cholbha ar a faobhar seachas ar a thaobh leathan. Soláthrófar rochtain do chathaoireacha rotha / naíchóistí ag gach acomhal bóthair. Ní bheidh céimeanna ar bith ina gcuid de thógáil cosán. Nuair is gá, soláthrófar rampa nach mbeidh fána níos mó ná 1 in 20 bainteach leis. 

(iv) Soláthróidh an forbróir gach fógra agus marcáil bóthair, de réir mar a bhíonn á lorg ag Comhairle Contae Chiarraí. 

(v) Bíodh a fhios ag forbróirí go mbeidh roinnt croí-shamplaí á dtógaint ar mhaithe tástála, sara dtógfar an t-eastát ar láimh. Beidh seo á dhéanamh ar chostas an forbróra. 

(vi) Cuirfidh an forbróir plean isteach a léiríonn go soiléir fad agus leithead an bhóthair go pointe deachúil amháin.

Seirbhísí Uisce agus Séarachais

I measc na ngnéithe faoin roinn seo tá príomhphíobáin uisce, séaraigh uisce dromchla agus séaraigh bhréana. 

Tógfar na seirbhísí seo ar láimh i dteannta bóithre / cosáin agus spásanna oscailte.

(i) Príomhphíobáin Uisce

o Tógfar an seirbhís ceangail uisce do gach tigh ar láimh chomh fada leis an mbuacaire / aonad smachtaithe seirbhíse uisce.

o Sonraí iomlán gach umar pumpa (plean agus trasghearradh), pumpa (sonraíochtaí agus lámhleabhar lucht a dhéanta), painéil smachtaithe agus córais. 

(ii) Córais Bhailithe

o Tógfar córais bhailithe a bheidh ceangailte le córas atá ann cheana féin de chuid an Údaráis Áitiúil ar láimh, má bhíonn siad ag teacht le riachtanais na cáipéise seo.
o Ní thógfar ar láimh córais bhailithe séarachais bhréan go dtí go mbeidh córas an Údaráis Áitiúil tógtha agus ag feidhmiú. Idir an dá linn, beidh ar an bhforbróir socrú sásúil a dhéanamh maidir le cothabháíl agus oibríocht an chórais seo. Ní féidir aon ceangal nua a dhéanamh leis an gcóras gan cead scríofa ón Údarás Áitiúil. 

o Beidh na bun-riachtanais seo a leanas i bhfeidhm: 

(a) Cuirfear i bhfeidhm córais uisce stoirme agus uisce bhréin a bheidh iomlán scartha óna chéile. 

(b) Cuirfear i bhfeidhm ceangal scartha seirbhísí séarachais do gach tigh cónaithe. 

(c) Beidh siltéain le gaistí, seachas gan ghaistí, ag baint le gach córas bhailithe uisce dromchla atá ag sruthlú isteach i bpoll súite. 

(iii) Stáisiúin Phumpála agus Ionaid Chórála

Cuirfidh an forbróir isteach sonraí iomlána de gach gné den trealamh/feisteas, le sonraíochtaí agus lámhleabhair san áireamh, anuas ar gach sonra timpeall ar phainéil agus córais smachtaithe.

Coimisiúnú Innealra: Ullmhófar tuairisc coimisinithe ó sholáthraí an innealra nó ó thriú páirtí aontaithe, chun sástachta an Údaráis Áitiúil, sara gcuirfear innealra i bhfearas. Ní mór don bhforbróir teacht ar an bhfoinse fuinnimh ábhartha don innealr chun gur féidir a fheidhmíocht a mheas. 

Riachtanais Sábháilteachta: Beidh Ráiteas Sábháilteachta ag gach innealra, anuas ar bhileoga cleachtais oibre sábháilte, agus beidh sé mar fhreagracht ar oibrí an innealra iad seo a chur i bhfeidhm agus a uasdátú de réir mar is gá, agus ní mór dóibh a bheith ag teacht leis an gcáipéis “Building for Everyone” de chuid an Chumann Náisiúnta um Míchumas. 

(iv) Suirbhé CCTV agus clúdaigh dúnpholl 

o Cuirfear isteach torthaí suirbhé CCTV agus clúdaigh dúnpholl de na córais bhailithe ag an gComhairle roimh aon iarratas Tógáil ar Láimh a bheith curtha isteach. Beidh an suirbhé seo déanta ar chostas an fhorbróra. Cuirfear an Chomhairle ar an eolas coicíos roimh an suirbhé agus is féidir go mbeidh ionadaí de chuid na Comhairle i láthair dó. Is féidir go ndéanfaidh ionadaí na Comhairle iarratais réasúnta ar an oibrí. 

o Glanfar amach na séaraigh atá le hinúchadh go maith roimh ré.

o Déanfar an suirbhé CCTV ag baint úsáid as ceamara atá in ann an fad ó dhúnpholl amháin go dtí an chéad dúnpholl eile a thomhas.

o Beidh an suirbhé CCTV ag teacht leis na caighdeáin leagtha amach faoi Lámhleabhar an WRC maidir le Rangú ar Choinníollacha Séarach. Beidh achoimre a raon fabhtaí sa chóras ina chuid den tuairisc. Is faoin bhforbróir a bheidh sé aon fhabhtaí sa chóras a réiteach ar a chostas féin sara dtógfar é ar lámh. Cuirfear grainghrafanna de thaifeach ard agus taifid CCTV/DVD d'ardchaighdeán i dteannta na tuairisce mar thacaíocht. 

o Cuirfear isteach plean de leagan amach ne draenacha 'mar a bheidh tógtha' ar diosca, ag léiriú suirbhé shonraigh ar gach dúnpholl agus struchtúr séaraigh, anuas ar leagan amach digiteach 'mar a bheidh tógtha' de na heastáit tithíochta. Beidh an suirbhé dúnpholl agus an leagan amach digiteach (formáid DXF) déanta de réir chomhordanáidí an Ghréasán Náisiúnta. Tabharfar leibhéil inbhéarta agus clúdaigh na ndúnpholl i gcoibhneas le tagra ordanáis Chionn Mhálanna. 

(v) Spásanna Oscailte. De ghnáth, ní bheidh freagracht as an bhféar a ghearradh ar eastáit ag titim ar an gComhairle, ach beidh sé faoi na háitritheoirí é seo a réiteach. 

7. CÉIMEANNA AN IARRATAIS

Déanfar iarratas bona fide ar eastát a bheith tógtha ar láimh ag an gComhairle ar fhoirm oifigiúil iarratais agus beidh na cháipéisíocht riachtanach ar fad ag gabháil leis. Ansin, eagróidh an Rannóg Pleanála iniúchadh ar an eastát ag gach rannóg ábhartha de chuid na Comhairle, i.e. Bóithre, Seirbhísí Uisce agus Pleanáil. Nuair abheidh na rannóga ar fad sásta go bhfuil bonneagar an eastáit inghlactha le tógáil ar láimh, raghfar ar aghaidh leis na céimeanna cuí de réir Alt 11. 
Brathfaidh an amchlár suas go dtí an pointe seo go mór ar choinníoll bonneagair an eastáit agus cé chomh tapaidh is is féidir leis an bhforbróir na heasnaimh ann a réiteach. Bheifí an súil, áfach, go mbeadh an chéim seo curtha i gcrích laistigh de 18 seachtain ón dáta iarratais, más féidir. Nuair a bheidh an Chomhairle sásta dul ar aghaidh agus an t-eastát a thógáil ar láimh, cuirfidh sí fógra sa phreas áitiúil ag fógairt go bhfuil sí chun seo a chur in iúl re réir an Acht Bóithre, 1993.

Beidh sonraí Tógáil ar Láimh an eastát curtha síos sa n fhógra seo agus beidh sé le hiniúchadh ag oifigí Comhairle Contae Chiarraí agus beidh sé de chead ag daoine/eagrais aighneacht a sheoladh isteach le tógáint san áireamh ag an gComhairle laistigh de thréimhse 6 sheachtaine ón bhfógra. Nuair a bheidh an tréimhse reachtúil sin d'aighneachtaí thart, cuirfear ceist an Tógáil ar Láimh ar an gclár oibre don gcéad chruinniú míosúil eile de chuid na Comhairle Tofa chun cinneadh a ghlacadh ina leith. Má ghlacann na comhairleoirí tofa leis an rún seo trí vótáil ar a shon, glacfar leis ón uair sin amach go bhfuil gach céim oifigiúil den phróiseas comhlíónta agus beidh an eastát faoi chúram na Comhairle ón dáta sin amach. 
8. BEIDH AN T-AMCHLÁR RÉAMH-MHEASTA DON TÓGÁIL AR LÁIMH MAR SEO A LEANAS:- 

(i) Laistigh de choicíos ón iarratas 'tógáil ar láimh' a bheith faighte, eiseoidh an Chomhairle Contae admháil den iarratas, na líníochtaí 'mar a bheidh tógtha', agus aon ceart slí curtha isteach leis. 

(ii) Laistigh de 8 seachtain ón iarratas 'tógáil ar láimh' a bheith faighte, déanfaidh an tÚdarás Pleanála, i dteannta an fhorbróra, iniúchadh cuimsitheach ar an bhforbairt nó chéim den fhorbairt. Cuirfidh an tÚdarás Pleanála an forbróir ar an eolas i scríbhinn ina dhiaidh sin faoi gach fadhb atá fós le réiteach maidir le críochnú sásúil na forbartha. 

(iii) Laistigh de 4 sheachtain ón scríbhinn sin ón Údarás Pleanála a bheith faighte ag an bhforbróir, eagróidh sé go réiteofar na fadhbanna luaite sa scríbhinn., ag cur in iúl don Údarás nuair a bheidh siad réitithe. Más amhlaidh nach féidir na hoibríochtaí riachtanach a dhéanamh laistigh den tréimhse  sin, ní mór don bhforbróir an tÚdarás a chur ar an eolas faoin cathain abheidh na hoibríochtaí seo curtha i gcrích. 

(iv) Laistigh de 4 sheachtain óna bheith curtha ar an eolas faoi na hoibríochtaí riachtanacha faoi (iii) a bheith curtha i gcrích, eagróidh an tÚdarás iniúchadh deiridh ar an bhforbairt chun fáil amach an bhfuil na fadhbanna a bhí le réiteach faoi (ii) réitithe chun a shástachta. 

(v) Nuair a bheidh an t-iniúchadh deiridh ar an bhforbairt curtha i gcrích agus na fadhbanna réitithe chun a shástachta, scaoilfidh an tÚdarás Pleanála an banna slánaíochta a bhí ina sheilbh thar n-ais ag an bhforbróir agus raghfaidh siad ar aghaidh chun an fhornairt nó an chéim seo den fhorbairt ar láimh. Déanfar gach iarracht réasúnta chun a chinntiú go dtógfar gach céim fhoirmeálta is gá chun an fhorbairt a thógáil ar láimh chomh tapaidh agus is féidir. 

(vi) Cuirfidh an forbróir, ar a chostas féin, na limistéir phoiblí, le spásanna oscailte san áireamh, atá le tógáil ar láimh ag an Údarás Pleanála in úinéireacht an Údaráis. 

(vii) Ag leanúint ón gcinneadh an fhorbairt a thógáil ar láimh, cuirfear na sonraí isteach sa Chlár Pleanála. Ullmhófar Ordú Bainisteora ansin, le léarscáil ceangailte, ag taifead go bhfuil an limistéar curtha síos ar an léarscáil anois tógtha ar láimh ag an gComhairle, agus beidh seo scríofa isteach sa chlár (a bheidh ar fáil le hiniúchadh ag an bpobal). 

9. CLÁR

Coimeádfaidh Comhairle Contae Chiarraí Clár ag taifeadadh dul chun cinn an eastáit, le cuairteanna iniúchta le linn tógála agus le linn phróiseas an tógáil ar láimh san áireamh. 

10. TUAIRISCIÚ AG AN gCOMHAIRLE TOFA

 Déanfar tuairisciú ag an gComhairle Tofa ar a laghad uair sa bhliain ar dhul chun cinn timpeall ar tógáil ar láimh eastát. 

